
Numri i lëndës: 2020:104373 

Datë: 27.12.2023 

Numri i dokumentit:     05132301 

    P.nr.494 /20 

NË EMËR TË POPULLIT 

 

GJYKATA THEMELORE MITROVICË DEGA NË VUSHTRRI, - Departamenti i 

përgjithshëm- Divizioni penal, Gjyqtari Ferki Xhaferi, me pjesëmarrjen e praktikantes Rejhane 

Mani, në lëndën penale ndaj të pandehurës E.A, te cilen e mbron av. Naser Azemi, për shkak te 

veprës penale; Rrezikim i trafikut publik nga neni 370 par.8 lidhur me par. 1 te KPRK-së, duke 

vendosur sipas aktakuzës te Prokurorisë se Themelore ne Mitrovice PP.II nr.144/20, te datës 

18.08.2020, pas mbajtjes se shqyrtimit fillestar dhe publik me dt.19.12.2023, ne praninë e 

prokurorit të shtetit Arjan Xhema, të pandehurës E.A dhe mbrojtësit të saj av.Naser Azemi si 

dhe përfaqësuesi ligjor i të dëmtuarit B.Sh mori dhe shpalli ndërsa me dt. 27.12.2023 ka përpiluar 

këtë:  

 

A  K  T  GJ  Y  K  I  M 

 

E PANDEHURA: E.A , nga i ati D, e ëma M e gjinisë H, e lindur me ..., ne M, tani me 

vendbanim ne rr.’’H.Z’’, komuna e V, me numër personal : ..., ka te kryer shkollën e mesme, e 

martuar, e pa punë, e gjendjes se mesme ekonomike, shqiptare, shtetase e Republikës se Kosovës, 

 

ËSHË FAJTORE  

 

Sepse: ekziston dyshimi i bazuar se me datën 12.12.2019 rreth orës 12:22, në rrugën “S” në V, 

e pandehura nga pakujdesia ka rrezikuar trafikun publik, jetën e njerëzve në atë mënyrë që deri 

sa ishte duke drejtuar automjetin e saj te markës “VW Golf” ngjyre hiri me targa te regjistrimit 

... nga qendra e qytetit te V në drejtim të rrugës nacionale M – P, me të arritur në afërsi të dyqanit 

“G”, si pasojë e mospërshtatjes së shpejtësisë dhe kushteve të rrugës, me pjesën anësore të 

përparme të anës se majtë e godet të dëmtuarin/këmbësorin R.Sh i cili ishte duke e kaluar rrugën 

nga ana e majtë ne të djathtë ne drejtimin e veturës, pastaj humb kontrollin mbi automjetin dhe 

e godet automjetin e markës VW V, ngjyre e kuqe me targa ..., ne anën e prapme te majte i cili 

ishte i parkuar, prone e te dëmtuarit Sh.S, veprime këto te kryera nga e pandehura ne kundërshtim 

me dispozitat e nenit 53, dhe 149 te LSKRR, si pasoje e këtij aksidenti i dëmtuari/këmbësori 

pëson lëndime trupore dhe atë: ndrydhje te indeve te buta te regjionit ballor te majte te kokës, 

gjakderdhje nen lëkurore dhe ënjte e kapakëve te syrit te majte. Ndrydhje te indeve te buta te 

nyjës se zogut te këmbës se djathte, thyerje te kockave fibulare te kërcirit te djathte, te shkaktuara 

nga veprimi mekanik i mjetit te forte dhe te furishëm si pasoje e aksidentit me trafik e si te tilla 

bëjnë pjese ne dëmtime te renda trupore, 

    -me këtë ka kryer veprën penale Rrezikimi i trafikut publik nga neni 370 par. 8 lidhur me 

par. 1 te  KPRK-së. 

Andaj gjykata, ne mbështetje te dispozitave ligjore ne nenin,4, 7, 17, 23, 38, 42, 44, 69, 70 dhe 

nenit 370 par. 8 lidhur me par.1 te KPRK-së, si dhe nenit 364, 452, 462 te KPP- se, i shqipton:  

 

Dënim burgu ne kohëzgjatje prej 3 (tre) muaj. 

Me pëlqimin e te pandehurës e ne vështrim te dispozitave te nenit 44 te KPRK-se, gjykata te 

pandehurës dënimin me burg ia zëvendëson me: 

   

DENIM ME GJOBË  

 

- Me të cilin të pandehurës E.A gjykata i shqipton dënim me gjobë ne shumen prej 400€ 

(katërqind euro), te cilin dënim e pandehura detyrohet ta paguaj ne afatin prej 15 ditësh pas 

plotfuqishmërisë se këtij aktgjykimi. 

 

- OBLIGOHET e pandehura qe ne emër te shpenzimeve te procedurës penale te paguaj për 

ekspertizën  mjeko ligjore 50€; ne emër te taksës për kompensimin e viktimave te krimit shumen 

prej 20€ (njëzet euro) dhe për paushallin gjyqësor shumen prej 30€ (tridhjetë euro).  

 

PALËT E DEMTUARA udhëzohen qe kërkesën pasurore juridike ta realizojnë ne kontest  civil. 

 

 Te gjitha këto ne afat prej 15 ditësh prej ditës se marrjes se formës se prere te këtij aktgjykimi 

nen kërcënimin e ekzekutimit te dhunshëm.   

 

A r s y e t i m 

 

Prokuroria Themelore ne Mitrovice ka ngritur Aktakuzën PP. II nr.144/20, te datës 18.08.2020, 

ndaj te pandehurës E.A, për shkak te veprës penale; Rrezikim i trafikut publik nga neni 370 par. 

6 lidhur me par. 4 e te KPRK-së.  Në shqyrtimin fillestar prokurori i Shtetit ka korrigjuar 

aktakuzën ashtu qe ka theksuar se për shkak te gabimit teknik ne aktakuze qëndron neni 370 par 

6 lidhur me par 4 e që duhet te jetë neni 370 par 8 lidhur me par 1 te KPRK- së.   

 

Gjykata për këtë lende penale, ka caktuar dhe ka mbajtur seancën e shqyrtimit fillestar me datën 

19.12.2023, ne te cilin ka qene prezent Prokurori i shtetit Arjan Xhema, mbrojtësi e te pandehurës 

av. Naser Azemi dhe e pandehura E.A ku në këtë seancë gjyqtari i vetëm gjykues e ka njoftuar 

të pandehurën  me të drejtat e sajë në këtë çështje penale, i është lexuar aktakuza dhe pasi që 

gjykata është bindur se e  pandehura i ka kuptuar udhëzimet e gjykatës iu  është dhënë mundësia 

që të deklarohet lidhur me fajësinë.  

 

          Deklarimet  e palëve lidhur me pranimin e fajësisë 

 

E pandehura E.A  në këtë seancë të shqyrtimit fillestar ka deklaruar se e ka kuptuar aktakuzën, 

dhe e pandehura ka deklaruar se e  pranon fajësinë në tërësi sipas aktakuzës.  

 

Gjykata ne seancën e shqyrtimit fillestar, pas pranimit te fajësisë nga ana e te pandehures, ia 

tërhoqi vërejtjen për pasojat dhe benefitet e pranimit te fajësisë, duke i sqaruar te pandehures se 

me pranimin e fajësisë nga ana e saj gjykata nuk do te administroi provat, duke e njoftuar se, 

nëse e pranon fajësinë, nuk do te mund ta godas vendimin e gjykatës për shkak te vërtetimit te 

gabuar dhe jo te plote te gjendjes faktike, si dhe me  faktin se pranimi i fajësisë nga gjykata do 

te vlerësohet si rrethane lehtësuese me rastin e caktimit te llojit dhe lartësisë se dënimit. 

E pandehura ka deklaruar se e pranon ne tërësi fajësinë sipas aktakuzës dhe ka shtuar se ndjen 

keqardhje për atë çka ka ndodh, me herët nuk ka qene as një here ne gjykate dhe është zotuar se 

do te jete me e kujdesshme ne komunikacion dhe nuk do te përsërisë veprime te tilla. 

 

Prokurori i shtetit lidhur me pranimin e fajësisë nga ana e te pandehurës ka deklaruar se i  

propozon gjykatës që të pranohet pranimi i fajësisë na ana e te pandehurës, pasi qe pranimi është 

bere ne mënyrë vullnetare dhe pa presion, pranimi i fajësisë gjen mbështetje ne provat mbi bazën 

e te cilave është ngritur aktakuza dhe pas konsultimeve me avokatin mbrojtës, andaj gjykatës i 

ka propozuar qe e pandehura te shpallet fajtore, te dënohet sipas ligjit duke pasur parasysh te 

gjitha rrethanat renduese dhe lehtësuese.  

 

Përfaqësuesi i te dëmtuarit lidhur me pranimin e fajësisë nga ana e te pandehurës ka deklaruar 

se ne momentin qe ka ndodh rasti e ka ndi veten keq, por kur e ka pa se djali nuk është keq, ia 

ka fal dhe ka shtuar se i kane kërkuar  falje dhe kane qene ne vizite pas rastit. 

 

Mbrojtësi i të pandehurës av. Naser Azemi ka deklaruar se pas konsultimeve të mjaftueshme 

lidhur me faktet që përmban aktakuza, e mbrojtura e tij ka vendosur që në mënyrë vullnetare dhe 

te sinqerte ta pranojë fajësinë për veprën penale për të cilën akuzohet. Andaj gjykatës i ka 

propozuar që me rastin e shqiptimit të dënimit ndaj të mbrojturës se tij të shqiptojë një dënim më 

të butë, dhe te përfshihen te gjitha rrethanat lehtësuese te cilat e karakterizojnë te mbrojturën e 

tij e sidomos pranimi i fajësisë, bashkëpunimi me organet kompetente, mos ikja nga përgjegjësia 

dhe sjellja korrekte me palën e dëmtuar. 

 

      Provat e vlerësuara nga gjykata 

 

Gjykata ka pranuar deklarimin mbi pranimin e fajësisë nga i pandehuri sepse ky pranim i fajësisë 

është i mbështetur edhe në provat materiale si: akt ekspertimi mjeko-ligjor i datës 07.07.2020; 

ekspertiza e fatkeqësisë se komunikacionit dt. 29.07.2020; raporti i aksidentit te komunikacionit 

me numër te rastit 2019-BR-843 i datës 19.12.2019; raport i oficerit me numër te rastit 2019-

BR-843 i datës 19.12.2019; procesverbal mbi marrjen ne pyetje te viktimës e datës 

13.12.2019;procesverbal mbi marrjen ne pyetje te viktimës Sh.S i datës 13.12.2019; skica e 

vendit te aksidentit e datës 12.12.2019;fotodokumentacioni ne shtate shtojca; raporti i aksidentit 

me numër te rastit 2019-BR-843 i datës 12.12.2019, si dhe shkresa tjera te lendes.  

 

Të gjitha këto vërtetojnë në mënyrë bindëse për gjykatën elementet inkriminuese të veprës penale  

duke shtuar edhe pranimin e fajësisë nga ana e të pandehurës e ku krijohet edhe figura në tërësi 

e veprës penale që e ka kryer e pandehura. Andaj mbi këtë bazë, gjykata ka vlerësuar këto prova 

dhe deklarimet mbi pranimin e fajësisë i ka vlerësuar dhe pranuar.  

 

Me dispozitat e nenit 370 par 1 te KPRK-së është paraparë forma themelore e kësaj vepre penale 

ku qëndron se: “ Kushdo që shkel ligjin mbi trafikun publik apo transportin rrugor dhe rrezikon 

jetën e njerëzve apo pasurinë dhe me këtë i shkakton dikujt dëm të konsiderueshëm pasuror, 

dënohet me gjobë ose me burgim deri në tre (3) vjet.” kurse si formë e kualifikuar e kësaj vepre 

penale është dispozita e nenit 370 par 8 ku qëndron se: “Nëse vepra penale nga paragrafi 6, i 

këtij neni rezulton me lëndim të rëndë trupor ose dëm pasuror në vlerë prej njëzetmijë (20.000) 

Euro apo më shumë, kryesi dënohet me burgim prej gjashtë (6) muaj deri në pesë (5) vjet”.  

  

Gjykata sa i përket vendimit për llojin dhe lartësinë e dënimit për te akuzuarën E.A, bazuar ne 

dispozitat e nenit 70 par 3 te KPK-se ka marrë parasysh por pa u kufizuar në rrethanat lehtësuese, 

ku si rrethanë lehtësuese çmoi pranimin e fajësisë nga ana e te pandehurës dhe keqardhjen e saj 

qe e ka shprehur ne shqyrtimin fillestar, se është hera e pare qe ka kryer vepër penale, se ndaj te 

pandehurës nuk zhvillohet procedura tjera penale, faktin se është e moshës se re dhe se edhe si 

shofere ka qenë fillestare, e si rrethanë renduese gjykata e vlerësoi intensitetin e dëmtimit te 

vlerës se mbrojtur, andaj gjykata te pandehurës i shqiptoi dënimin si ne dispozitiv te këtij 

aktgjykimi.  

 

Ne zbatim te dispozitave te nenit 71 e 72 te KPRK-së e duke konsideruar te gjitha rrethanat 

lehtësuese ne rastin konkret, gjykata vlerësoi se te pandehurës mund ti zbutet dënimi si ne 

dispozitiv te aktgjykimit edhe nen minimumin e paraparë ligjor, kurse ne zbatim te dispozitave 

te nenit  44, gjykata e gjeti te arsyeshme qe me pëlqimin e te pandehurës ti zëvendësoi dënimin 

me burgim ne dënim me gjobë e cila gjobë është e përballueshme për te pandehurën dhe sipas 

vlerësimit te kësaj gjykata me dënimin me burgim te zëvendësuar me dënim me gjobë  do te 

arrihet qëllimi i dënimit sipas nenit 38 te KPRK-se, duke konsideruar se njëra nga qëllimet e 

dënimit është parandalimi i kryesit nga kryerja e veprave penale ne te ardhmen dhe rehabilitimi 

i kryesit e qe gjykata vlerëson se me shqiptimin e një dënimi te tille do te arrihet edhe qëllimi i 

tij.   

 

Andaj ne baze te dispozitave te nenit 364 te KPRK-se, gjykata vendosi qe te akuzuarën E.A, ta 

shpall fajtore, sepse u provua se e njëjta ka kryer veprën penale për te cilën akuzohet- Rrezikim 

i trafikut publik nga neni 370 par 6 lidhur me par. 4 te KPRK-se, sipas aktakuzës se Prokurorisë 

se Shtetit Prokuroria Themelore ne Mitrovice PP.II nr.144/20, te datës 18.08.2020, kështu 

gjykata ka konstatuar se ekzistojnë elementet e veprës penale, e cila i vihet ne barre te akuzuares,  

veç provave te theksuara edhe ne baze te pranimit te fajësisë nga e pandehura dhe nga provat ne 

shkresat e lendes, atë e shpalli fajtore dhe gjykata ne rastin konkret zbatoj  dispozitat ligjore te 

nenit  364 te KPPK-se.                        

 

Vendimi mbi udhëzimin e palëve të dëmtuara për realizimin e kërkesës pasurore juridike gjykata 

e morri ne përputhje me nenin 463 par .2 te KPPK-se.  

 

E pandehura është obliguar qe ne emër te shpenzimeve te procedurës penale te paguaj shumen 

si ne dispozitiv te këtij aktgjykimi konform dispozitave  te nenit 449 te KPPK-së si dhe konform 

dispozitave te ligjit për kompensimin e viktimave te krimit te pandehurin gjykata e detyroi te 

paguaj taksen ne shumen prej 20€.    

 

Andaj gjykata nga arsyet e lartcekura ne baze te nenit 38, 42, 44, 370 par 8 lidhur me par 6 e 1 

te KPRK-së dhe nenit  364, dhe te nenit 463 par.2 te KPPK- së ka vendosur si ne dispozitiv te 

këtij aktgjykimi.  

 

GJYKATA THEMELORE MITROVICE DEGA NË VUSHTRRI 

Departamenti i përgjithshëm- Divizioni penal 

P.nr. 494/20, dt. 27.12.2023 

   Procesmbajtësja - Praktikantja                                                       Gjyqtari i vetëm gjykues 

        Rejhane Mani                                                                                 Ferki Xhaferi 

 

 

 

       

Keshille juridike: Kundër këtij aktgjykimi palët kane te drejte ne ankese ne afat prej 30 dite 

gjykatës se Apelit ne Prishtine e nëpërmes kësaj gjykate. 


	NË EMËR TË POPULLIT

